
	               Իրավական ակտի հիմնավորումը

	1.
	Անհրաժեշտությունը

	
	Որոշման նախագծի ընդունման անհրա​ժեշտու​​թյունը պայմանավորված է Հայաստանի Հանրապետության հանրապետական գործադիր մարմիններում և տարածքային կառավարման մարմիններում (այսուհետ` մարմին) առկա էլեկտրոնային փաստաթղթա​շրջանառության համա​կարգով աշխատանքային ծրագրերի կազմման, աշխա​տանքային ծրագրերի կատարման արդյունքներով կատարողականների  գնահատման  գործընթացի կանոնակարգմամբ։ 

	2.
	Ընթացիկ իրավիճակը և խնդիրները

	
	Ներկայումս աշխատանքային ծրագրերի կազմման, աշխա​տանքային ծրագրերի կատարման արդյունքներով կատարողականների  գնահատման  գործընթացի հետ կապված հարցրեը սահմանված են Հայաստանի Հանրապետության կառավարության 2009 թվա​կանի դեկտեմբերի 24-ի նիստի «Աշխատանքային ծրագրերի կազմման և կատարողա​կանների գնահատման ուղեցույցին հավանություն տալու մասին» N 53 արձանագրային որոշմամբ։

	3.
	Տվյալ բնագավառում իրականացվող քաղաքականությունը

	
	Գործող քաղաքականության փոփոխություն չի նախատեսվում։


	4.
	Կարգավորման նպատակը և բնույթը

	
	Մարմնի կատարողականի գնահատման գործընթացն ուղղված է աշխատողների կողմից իրականացվող գործունեության արդյունավետության և նրանց կառավարչական հմտությունների գնահատմանը, աշխատողների ներուժի ճիշտ օգտագործմանը, նրանց մասնագիտական կարողությունների զարգացմանն ու շահադրդմանը, ինչպես նաև աշխատանքները ռացիոնալ տեղաբաշխելու և արդյունավետ կառավարում իրականացնելու գործընթացի կանոնակարգմանը, ինչը կնպաստի և կծառայի աշխատողների խրախուսմանը (պարգևա​տրմանը), վերապատրաստման կարիքների բացահայտմանը,  աշխատողների առաջխաղացմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության կառավարության աշխատակազմի անձնակազմի կառավարման և իրավաբանական վարչություն​ների կողմից։

	6.
	Ակնկալվող արդյունքը

	
	Սույն որոշման ընդունումը կնպաստի մարմիններում աշխատանքների ճիշտ պլանավորմանը, մարմինների առջև դրված նպատակներից և խնդիրներից բխող  աշխատանքների կատարման ժամկետների հստակեցմանը, առկա ռեսուրսների ճիշտ բաշխմանն ու օգտագործմանը, աշխատանքների արդյունքն ակնառու դարձնելուն, ինչպես նաև աշխատանքների կատարման որակի բացահայտմանը, իսկ կատարողա​կանի գնահատման հետ կապված նաև Հայաստանի Հանրապետության մարմնի աշխատողների խրախուսմանը (պարգևատրմանը)։

	7.
	Այլ տեղեկություններ (եթե այդպիսիք առկա են)

	
	Չկան


